
WAN DIEH WAN GRUUP 
AH PORSN DISAID TUH 
MIIT…



DEM KOM FRAM PLENTY 
DIFARENT PLIES, DEM 
NEVA LUK ALAIK ATAAL
AAL AH DEM WEN 
DIFARENT…



Dem wen gat 
man ahn uman, 
dem skin wen 

difarent, dem 
hier ahn dem 
aih wen gat 

difarent kola; 
aal aqh dem 
wen riely 

difarent..



Dem wen kom fram dih 
rich kontry ahn dih puor 
kontry, fahn dih hat plies 
ahn fahn dih kuol, kuol 
plies dem…



Som ah dih kontry 
dem wen ruul bay 
wan king, som 
ada wan bay wan 
president; dem 
pipl wen taak 
plenty difarent 
langwij ahn plenty 
ah dem neva biliiv 
ihna dih siem 
God…



Som ah dih kontry dem 
weh dem wen liv, wen 

jos kom mout out ah 
wan terabl war. Dih 

city dem stieh 
distray ahn 
plenty pipl wen 
ded; plenty 
wen laas dem 
huom ahn dem 

famaly;



Plenty pipl wen 
biit op haraas 
or kil bay dem 
relijan, 
ries, or 
politikal 
opinian,



Weh mek aal dem pipl 
miit dah bikaah dem 
neva waah noh muo 
war, fih dem neva biit 
op,  haraas or ron dong 
nombady weh neva duh 
notn bad…



Soh das way aal 
dem porsn miit 
tugeda ahn rait wan 
dakiumentweh gatiin 
aal dih raits weh aal 
dih hiuman biin gat 
ahn weh dih worl hafy 
rispek…



Dis dakiument niem:
YUNIVORSAL 
DIKLARIESHAN AH DIH 
HIUMAN RAITS
Ahn ih seh:



Aal hiuman biin baan 
frii…
Das way evry bady 
baan ikual wid dih siem 
raits, dih siem kapacity, 
fih gat dem uon aydia 
ahn andastan weh deh 
hapn wid wan anada 
ahn liv laik breda ahn 
sista.



Noh bizniz dieh ries 
ah dih porsn, nar if ihn 
dah man or dah uman, 
wewh langwij ihn taak, 
niida dih relijan nar dih 
politikal opinian, dih 
kontry or dih famaly 
weh ihm kom fram.

Noh bizniz ef  ihm puor 
or rich, weh paat ah 
dih worl ihm kom fram, 
or ef mihm bilang tuh 
wan kontry, kingdom or 
ripoblik… evry bady gat 
dih siem raitsdem ahn 
friidom dih sieem wieh.



Evry bady gat raits fih liv, 
bii frii ahn gat porsnal 
sikiurity.



Nombady noh fih bii 
slieev fih nombady…



Nombady noh fih  bii 
haraas or ponish…

Dih laa fih ikual fih evry 
bady, fih protek evry 
bady dih sieem wieh…



Evry bady gat dih rait fih 
protekshan dah dih kuot 
hous ahn fih mek dem 
rispek aal ihm raits…



Dem kyaah jiel or ron 
nombady fahn dem 
kontry ekcep ihm duh 
somting uova bad…



Evry bady gat dih raits 
fih bih joj bay wan jos 
laa, wen dem akiuz dem 
fih duh somting rang or 
bad…



Nombady gat dih raits 
fih intafier ihna pipl 
praivit laif, dem huom or 
dem i-miel.



Evry bady gat dih raits 
fih goh friily ihna ihm 
uon kontry, ih kyahn 
kom out ah eny kontry, 
ihm kyahn kom out ahn 
goh bak ihna fih him…



Dih laa fih bii ikual fih 
evry bady, fih protek 
evry bady dih sieem 
wieh.

Evry bady gat dih rait 
fih protekshan dah dih 
kuothous ahn fih mek 
dem rispek aal dem raits.



Dem kyaahn tek weh 
nombady nashonality, 
dat miin seh evrybady 
gat raits fih bilang tuh 
wan kontry…
Pipl gat dih raits fih 
chienj dem nashonality if 
dem waah…



Aal uman ahn man afta 
sortn iej gat dih raits 
fih marid ahn farm wan 
famaly, noh bizniz dih 
ries, nashonality or 
relijan; wan man ahn 
wan uman kyahn marid 
only ef dem waah…



Evry bady gat raits 
fih gat praparty, dem 
kyaahn tek weh wat dah 
fih yuh ekcep dem gat 
wan gud risn…



Pipl kyahn tink weh dem 
waah, gat dem uon 
opinian ahn shiery wid 
ada pipl; praktis wan 
relijan ihna praivit or ihna 
poblik…



Pipl gat 
raits fih miit 
ahn farm 
asosieshan 
bot dem 
kyaah fuos 
nombady fih 
duh ih…



Dih aatarity fahn dih 
govament kom fahn dih 
pipl wil …
Dih pipl mek dem nuo 
fih dem wil truu dih 
vuot…

Evry bady gat dih raits 
fih vuot…



Evrybady gat dih raits fih 
work ahn fih chuuz  weh 
kayn ah work dem waah 
or prefa..

Dem gat dih raits fih 
gat gud kandishan dah 
dem work ahn fih gieen 
dih sieem fih dih sieem 
work…

Evry bady hafy hafy 
gieen sofishent fih bii 
helty, iit gud, dres, gat 
wan pliees fih liv ahn 
gat medikal atenshan ef 
dem get sik…



Pipl gat dih raits fih res 
akaadn tuh wan amount 
ah owaz ah work ahn fih 
get pieeh fih vakieshan…



Aal dih dih 
pikninidem  
gat dih 
sieem raits, 
if dem 
pierens 
marid or 
noh…



Aal dih pikninidem 
gat raits fih ah frii 
ediukieshan ahn fih laan 
wan profeshan…

Ediukieshan 
hafy promout 
komprihenshan, 
andastanin, tolerans ahn 
frenship…



Aal dih pipl dem gat 
dih obligieshan  wid dih 
pliees weh dem liv ahn 
dih porsndem weh deh 
liv deh tuh…



Notn weh ihna dis 
diklarieshan kyahn yuuz 
fih tek weh pipl raits or 
liberty…



Ef dis diklarieshan ivn 
apruuv lang taim, dah 
noh aal dih kontry dem 
rispek ih; das way wih 
hafy tiich dem ihna aal 
dih skuuldem  aal uova 
dih worl.



Pahn di Spotify chanel,
di vais afyoh raits

Wih deh invait unu lisn pahn di audio 
buk: DI YUNIVORSAL DIKLARIESHAN

af di hyuman raits


